ԱՄՓՈՓԱԹԵՐԹ
«ՌԱԶՄԱԿԱՆ ԴՐՈՒԹՅԱՄԲ ՊԱՅՄԱՆԱՎՈՐՎԱԾ`  ՍՅՈՒՆԻՔԻ ՄԱՐԶՈՒՄ ԺԱՄԱՆԱԿԱՎՈՐԱՊԵՍ ՏԵՂԱՎՈՐՎԱԾ ԱՐՑԱԽԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՆԵՐԻՆ ԿԱՑԱՐԱՆ ՏՐԱՄԱԴՐԱԾ ՏՆՏԵՍԱՎԱՐՈՂՆԵՐԻՆ ԱՋԱԿՑՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ
	1․ ՀՀ ֆինանսների նախարարություն

	14.06.2021թ.

	
	N 01/29/9436-2021

	1. Շահառուներին տրամադրվող աջակցության չափը որոշելիս առաջարկում ենք դիտարկել նաև վերջիններիս պետական այլ աջակցության ծրագրերից՝ այդ թվում՝ որպես ֆիզիկական անձ, օգտված լինելու հնարավորությունը/հանգամանքը, մասնավորապես ՀՀ կառավարության 03.12.2020թ. թիվ 1977-Լ, 17.12.2020թ. թիվ 2069-Լ, 04.03.2021թ. թիվ 310-Լ որոշումներով սահմանված օժանդակության ծրագրերի մասով: 
	Ընդունվել է մասնակի
Նախագծում սահմանվել է դրույթ, ըստ որի՝ աջակցության չափից նվազեցվում է ՀՀ կառավարության 2021 թվականի մարտի 4–ի N 310-Լ որոշմամբ հաստատված միջոցառման շրջանակներում տրամադրված փոխհատուցումների ծավալով։ Նշված մյուս 2 որոշումներով սահմանված միջոցառումների շահառու են համարվում ֆիզիկական անձինք, որոնք ներառված չեն սույն որոշման նախագծով նախատեսված շահառուների ցանկում։

	2. ՀՀ կենտրոնական բանկ
	18.06.2021թ․

	
	N 15.1-07/000460-21

	1. Դիտողություններ և առաջարկություններ չկան
	Ընդունվել է

	3. ՀՀ տարածքային կառավարման և ենթակառուցվածքների նախարարություն (ներառյալ մարզպետարաններ)
	11.06.2021թ․

	
	N ՍՊ/15.3/14801-2021

	1. Դրամաշնորհներ ստացող տնտեսվարողների ցանկում ներառված չեն մի շարք հաստատություններ, որոնք նոյեմբեր, դեկտեմբեր, հունվար և փետրվար ամիսներին հյուրընկալել են Արցախի Հանրապետության քաղաքացիներին։ Արդարության սկզբունքից ելնելով՝ անհրաժեշտ ենք համարում լրամշակել ցանկը և ներառել նաև վերջիններիս, քանի որ հոկտեմբեր ամսվա ընթացում քաղաքացիներին հյուրընկալած մի շարք հաստատություններ հաջորդ ամիսների ընթացքում այլևս չեն իրականացրել այդ ծառայությունները։
Միաժամանակ տեղեկացնում ենք, որ հաստատությունները օժանդակություն չեն ստացել միայն ՀՀ կառավարության 23.11.2020թ. թիվ 1822-Ն և 08.12.2020թ թիվ 1987-Ն որոշումներով, հատկապես, որ 08.12.2020թ թիվ 1987-Ն որոշմամբ հատկացված գումարի չափը 3,180.0 հազ․ դրամ է, այն դեպքում, երբ նոյեմբեր ամսվա կոմունալ վարձավճարների փոխհատուցման համար պահանջվել է շուրջ 240 մլն դրամ, իսկ դեկտեմբեր ամսվա համար՝ շուրջ 95 մլն դրամ։ 
Վերոգրյալից ելնելով՝ առաջարկում ենք խմբագրել նաև նախագծի հավելվածները և դուրս մնացած հաստատությունների համար կիրառել այլ մեթոդաբանություն։

2. Մի շարք համայնքներ գազաֆիկացված չեն եղել և չեն օգտվել նաև «Վեոլիա Ջուր» ՓԲԸ-ի կողմից մատուցած ծառայություններից, հետևաբար տնտեսվարողներին աջակցություն չի տրամադրվել վարձավճարների փոխհատուցման դիմաց։ Ստացվում է, որ ներկայացված բանաձևով վերջիններս  գտնվում են ավելի շահեկան դիրքում, քանի որ կոմունալների փոխհատուցման ծրագրով ստացած աջակցության չափը ավելի քիչ է։



3. Նախագծի 2-րդ հավելվածի 1-ին կետում առաջարկում ենք «հուլիսի 1» բառերը վերանայել, քանի որ բավականին սեղմ ժամկետ է նախատեսված տնտեսվարողների համար, հաշվի առնելով նաև այն հանգամանքը, որ անհրաժեշտ է նաև պատշաճ ծանուցել վերջիններիս։

4. Դրամաշնորհի չափը հաշվարկելիս առաջարկում ենք հիմք ընդունել 2020 թվականի հոկտեմբեր, նոյեմբեր և դեկտեմբեր և 2021 թվականի հունվար, փետրվար ամիսների ընթացքում առավելագույնը hյուրընկալված անձանց քանակը։








5. Անհրաժեշտ է հստակեցնել դրամաշնորհի վճարման ինչպես նաև տնտեսվարողի պարտավորությունների դիմաց արգելադրվելու, բռնագանձվելու կարգը։
	Ընդունվել է մասնակի
Նշված առաջարկությունը հնարավոր կլինի քննարկել ՀՀ տարածքային կառավարման և ենթակառուցվածքների նախարարության կողմից՝ կոմունալ վարձավճարների փոխհատուցման ծրագրերից դուրս մնացած տնտեսավարողների վերաբերյալ համապատասխան պաշտոնական տեղեկատվության տրամադրման պայմաններում։






Չի ընդունվել
Հաշվի առնելով, որ նշված տնտեսավարողներին աջակցություն չի տրամադրվել վարձավճարների փոխհատուցման ծրագրերից, գտնում ենք, որ Որոշման նախագծում վերջիններիս համար լրացուցիչ՝ աջակցության չափը կրճատող մեխանիզմների ներդնումը նպատակահարմար չէ։

Ընդունվել է
Նախագծում կատարվել է համապատասխան փոփոխություն։


Ընդունվել է մասնակի
Նշված առաջարկությունը հնարավոր կլինի քննարկել ՀՀ տարածքային կառավարման և ենթակառուցվածքների նախարարության կողմից՝ մնացած ամիսներին հյուրընկալած անձանց  վերաբերյալ համապատասխան պաշտոնական տեղեկատվության տրամադրման պայմաններում։


Չի ընդունվել
Որոշման նախագծում նկարագրված է օժանդակության տրամադրման ընթացակարգը։ Միաժամանակ, հաշվի առնելով, որ օժանդակության տրամադրման նպատակային հստակ ուղղություններ սահմանված չեն, շահառուի պարտավորությունների դիմաց արգելադրվելու և բռնագանձվելու կարգ սահմանելը համարում ենք ոչ նպատակահարմար։


	1. Սյունիքի մարզպետարան
Նախագիծը քննարկվել է մարզպետարանում և արժանացել հավանության։ Առաջարկվում է տրվող դրամաշնորհի չափը հաշվարկելիս հիմք ընդունել 2020 թվականի հոկտեմբեր, նոյեմբեր և դեկտեմբեր ամիսների մեջ մեկ ամսվա կտրվածքով արձանագրված առավելագույն hյուրընկալվող անձանց քանակը։



	Ընդունվել է մասնակի
Նշված առաջարկությունը հնարավոր կլինի քննարկել ՀՀ տարածքային կառավարման և ենթակառուցվածքների նախարարության կողմից՝ մնացած ամիսներին հյուրընկալած անձանց  վերաբերյալ համապատասխան պաշտոնական տեղեկատվության տրամադրման պայմաններում։

	4. ՀՀ աշխատանքի և սոցիալական հարցերի նախարարություն
	16.06.2021թ․

	1. 
	N ՄՆ/ՍՀ-1-3/25740-2021

	Նախագծերի վերաբերյալ առաջարկություններ չկան:
Միաժամանակ ՀՀ կառավարության 2021թ․-ի մարտի 4-ի N 310–Լ որոշմամբ (այսուհետ՝ Որոշում) սոցիալական աջակցություն է տրամադրվում 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով տեղահանված և Հայաստանի Հանրապետությունում գտնվող քաղաքացիներին ժամանակավորապես հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերին, որոնք հյուրընկալել են Հայաստանի Հանրապետության կառավարության 2020 թվականի նոյեմբերի 21-ի N 1820-Լ և Հայաստանի Հանրապետության կառավարության 2020 թվականի դեկտեմբերի 10-ի N 2021-Լ որոշումների շահառու հանդիսացող (վճարման ցուցակներում ընդգրկված) չափահաս քաղաքացիներին։ Սոցիալական աջակցությունը տրամադրվում է անհատույց՝ յուրաքանչյուր ամիս դրամական օգնության ձևով, յուրաքանչյուր հյուրընկալվողի համար՝ 30 000 դրամ։
Որոշման 3-րդ կետի համաձայն քաղաքացիներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ցանկը տրամադրել է ՀՀ տարածքային կառավարման և ենթակառուցվածքների նախարարությունը (2021թ․ փետրվար ամսվա ցանկ)։ 
Միաժամանակ նախարարությունում առկա է Որոշմամբ հաստատված սոցիալական աջակցություն ստացած կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ցանկը, ինչպես նաև տրամադրված գումարը։ 
	Ընդունվել է 
Նախագծում սահմանվել է դրույթ, ըստ որի՝ աջակցության չափից նվազեցվում է ՀՀ կառավարության 2021 թվականի մարտի 4–ի N 310-Լ որոշմամբ հաստատված միջոցառման շրջանակներում տրամադրված փոխհատուցումների ծավալով։ Նշված մյուս 2 որոշումներով սահմանված միջոցառումների շահառու են համարվում ֆիզիկական անձինք, որոնք ներառված չեն սույն որոշման նախագծով նախատեսված շահառուների ցանկում։

	5. ՀՀ արդարադատության նախարարություն
	13.07.2021թ․

	
	N 01/27.2/20535-2021

	1. Նախագծի 2-րդ կետում ենթաօրենսդրական նորմատիվ իրավական ակտին կատարված հղումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջներին:
2. Նախագծի 3-րդ կետում «հրապարակման հաջորդող օրվանից» բառերն անհրաժեշտ է փոխարինել «հրապարակմանը հաջորդող օրվանից» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասի կարգավորումները:
3. Նախագծին կից ներկայացված N 1 հավելվածի 3-րդ կետում ամրագրված կարգավորումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով, կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 
4. Նախագծին կից ներկայացված N 2 hավելվածի 1-ին կետով առաջարկվում է նախատեսել, որ միջոցառման չափանիշներին բավարարող շահառուները, աջակցությունից օգտվելու նպատակով, մինչև 2021 թվականի սեպտեմբերի 1-ը դիմում են Հայաստանի Հանրապետության էկոնոմիկայի նախարարություն (այսուհետ` Նախարարություն)` լրացնելով էլեկտրոնային հայտով պահանջվող տեղեկատվությունը և կցելով նույն կետի 1-ին և 2-րդ ենթակետերով նախատեսված փաստաթղթերը:
Նախագծին կից ներկայացված N 2 hավելվածի 2-րդ և 3-րդ կետերով առաջարկվում է նախատեսել, որ Նախարարությունը շահառուների ընտրության նպատակով ստացված տեղեկատվության ստուգումը և համապատասխանությունը Որոշման 1-ին հավելվածի 2-րդ կետով սահմանված ցանկին իրականացնում է դիմումների ներկայացման ժամկետի ավարտից հետո 10 աշխատանքային օրվա ընթացքում: Թերությունների կամ մերժման հիմքերի առկայության դեպքում դրանց վերաբերյալ հայտատուին տեղեկացումը կատարվում է էլեկտրոնային եղանակով` նույն ժամկետում: Հայտի թերությունները կարող են շտկվել այդ մասին հայտատուին տեղեկացնելուց հետո առավելագույնը 10 օրվա ընթացքում։
Այս առումով նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները՝ առաջարկում ենք Նախագծին կից ներկայացված N 2 հավելվածում ապահովել «հայտ» և «դիմում» բառերի միատեսակ կիրառությունը: 
Միևնույն ժամանակ, հարկ ենք համարում նաև նշել, որ Նախագծին կից ներկայացված N 2 հավելվածի 2-րդ կետում նշվում է մերժման հիմքերի մասին, այնինչ Նախագծով դիմումի/ հայտի մերժման հիմքերի վերաբերյալ կարգավորումներ առկա չեն:
Ուստի նկատի ունենալով վերոգրյալը՝ Նախագծին կից ներկայացված N 2 հավելվածով առաջարկում ենք նախատեսել կարգավորումներ նաև մերժման հիմքերի վերաբերյալ:
5. Նախագծին կից ներկայացված N 2 հավելվածի 4-րդ կետով առաջարկվում է նախատեսել, որ Նախարարությունը N 2 հավելվածի 1-ին կետում թվարկված փաստաթղթերի փաթեթը ստանալուց, համապատասխանությունն ուսումնասիրելուց և շահառուների վերջնական ցանկը հաստատելուց հետո վերջիններիս հետ կնքում է օժանդակության տրամադրման պայմանագիր, որից հետո հինգ աշխատանքային օրվա ընթացքում իրականացնում է վճարում։
Այս առումով հարկ ենք համարում նշել, որ Նախագծին կից ներկայացված N 2 Հավելվածի 4-րդ կետում հստակեցման և կարգավորման կարիք ունի այն հարցը, թե Նախարարությունը շահառուների վերջնական ցանկը հաստատելուց հետո ինչ ժամկետում է շահառուների հետ կնքելու օժանդակության տրամադրման պայմանագիր:
Բացի այդ, Նախագծին կից ներկայացված N 2 Հավելվածի 4-րդ կետում անհրաժեշտ է հստակեցնել նաև այն հարցը, թե վճարումն ինչ եղանակով է կատարվելու:

	Ընդունվել է



Ընդունվել է




Ընդունվել է








Ընդունվել է




































Ընդունվել է

